
নজর রাখুন
				
		
	
				
				    
সম্পাদনা
				
		




				

			

			
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
স্তব্ধ দূরান্তের দিকে



দূরান্তের চূর্ণ হাহাকারে ওড়ে জীবনানন্দের চিল

দু-কূল ছাপিয়ে যায় ঘন পার্বনের রাতে

ব্যথিতের গান: বলো, এই

নির্বিকার হিম যাতায়াত ভালো লাগে?

ভালো লাগে যে-কোনো ফুলের

গর্ভকোষে

পতঙ্গের যন্ত্রণা-বিলাস?


মুদ্রার ওপিঠে আছে পরাভব

মেনে নেব সব

যদি বরাভয় দাও, যদি বলো, ভালো

নিদালির ঘোরে

সমস্ত প্রপঞ্চ ভেঙে গুঁড়ো হয়ে যাওয়া

মেনে নেব বিষের প্রপাত, আর

ক্লিষ্ট প্রতিমার দগ্ধ অবশেষ


ভালো, দীর্ঘ ত্রিযামায় জেগে ওঠা প্রস্তুতিবিহীন

স্তব্ধ দূরান্তের দিকে

স্নান যাতায়াতে।






এখনো



এখনো রাত্রির দিকে ঘন হয়ে আসছে অন্ধকার

এখনো জলভ্রমে আলোড়িত হচ্ছে বিষ


আজ কেবলই ভেঙে যাচ্ছে দিন

ভেঙে যাচ্ছি রোজ

প্রত্যেকেই

এই ভাঙনের কোনো ধ্বনি নেই, প্রতিশব্দ নেই


প্রতিদিন

এক ভাঙনের বুক চিরে অন্য ভাঙনের দিকে

যেতে-যেতে

কোনোদিন কোনো ফিরে-দেখা নেই


এখনো রাত্রির দিকে ঘন হয়ে আসছে অন্ধকার

	        এই পাতাটি অন্য কোনো ভাষায় উপলব্ধ নয়।

